[image: ][image: A picture containing sketch, black, design, black and white

Description automatically generated]Branch Egzekitif la ak Branch Lejislatif la: SS.7.CG.3.8
Gouvènman Nasyonal: Branch Egzekitif
LEKTI #3
Non: ________________________

Dat: _________________________


SS.7.CG.3.8 Eksplikasyon pou Kritè Referans 3: Elèv yo pral eksplike fonksyon ajans administratif yo (pa egzanp, konsèye, tabli règleman yo, fè respekte lwa ak règleman yo).





Gouvènman nasyonal la gen anpil responsablite anvè sitwayen Ameriken yo, epi twa branch yo gouvènman an pa kapab jere chak grenn pwoblèm. Pou atenye pwoblèm sa a, ajans administratif yo ranpli deseri fonksyon presi epi se Konstitisyon Etazini an, Kongrè a, dekrè egzekitif yo, asanble lejislatif eta yo, ak asanble lejislatif lokal yo ki ka kreye yo. Dabitid, ajans sa yo ratache nan branch egzekitif la epi yo souvan asosye ak yon pòs ministeryèl oswa Kabinè (sa vle di, Sekretè Edikasyon an dirije Ministè Edikasyon Etazini an).
Konstitisyon Etazini an sèlman mansyone twa branch yo nan gouvènman an: lejislatif (Atik I), egzekitif (Atik II), and jidisyè (Atik III). Pa gen okenn kote ki mansyone ajans administratif yo nan Konstitisyon an, men pafwa yo konn rele yo "katriyèm branch gouvènman an ki san chèf." 
Tribinal Siprèm lan te detèmine ke ajans sa yo konstitisyonèl epi yo kapab tabli règ avèk menm otorite ak estatit Kongrè a adopte yo. Men, Atik I, Seksyon 1 nan Konstitisyon Etazini an konfere tout pouvwa lejislatif yo nan yon Kongrè, epitou Atik I, Seksyon 8 nan Konstitisyon Etazini an gen ladan Kloz Ki Nesesè Ak Apwopriye a, yo konn rele pafwa Kloz Elastik la, ki bay Kongrè a pouvwa pou l elabore tout lwa yo jije "ki nesesè ak apwopriye." Kidonk, okenn ajans administratif pa kapab egziste san Kongrè a pa apwouve li. 
Ajans administratif yo egziste onivo govènman nasyonal la ak eta a, pou egzèse deseri fonksyon ak pouvwa presi. Lè Kongrè a bay yon ajans pouvwa, yo konn rele lejislasyon sa a yon lwa abilitant oswa estatit abilitan; ki defini globalman travay ak responsablite yo konfye bay ajans sa a ki "pèmèt" li ranpli fonksyon li yo. Yo konn rele konsèp Kongrè a ka itilize pou delege pouvwa bay yon ajans doktrin delegasyon an.
Kongrè a konn kreye deseri ajans endepandan tou kòm yon pati nan branch egzekitif la men ki pa sou kontwòl dirèk prezidan an. Anpil nan sa yo se komisyon reglemantè endepandan prezidan nonmen men li pa kapab revoke yo sof si yo vyole yon bagay presi dapre estatit abilitan an.
	Wòl Ajans Administratif yo

	Fonksyon
	Otorite/Pouvwa

	Lejislatif
	otorite pou elabore deseri règleman presi pou ede fè respekte yon lwa.

	Egzekitif
	otorite pou fè respekte regleman/règ yo, fè ankèt, ak pousuiv sila ki vyole règleman yo lajistis. 

	Jidisyè
	otorite pou tande ak tranche dispit yo ak rann adjidikasyon. 




Dabitid, yon ajans administratif gen toule twa kalite pouvwa yo: egzekitif, lejislatif, ak jidisyè, men pouwa yo pa san limit. Lwa sou Pwosedi Administratif la gouvène fason ajans administratif yo pwopoze ak tabli règleman (règ) yo epi aplike yo alafwa pou depatman egzekitif yo ak pou ajans endepandan yo.

	Diferansye Kongrè a ak Ajans Administratif yo

	Estatit yo
	Règleman yo

	1. Kongrè a adopte
2. Tabli objektif sosyal ak ekonomik jeneral yo ak egzijans legal yo
3. Resevwa pouvwa yo nan Konstitisyon an
4. Tribinal yo egzamine pou tabli konstitisyonalite
5. Demokrasi reprezantatif – Kongrè a aji pou reprezante volonte pèp la
	1. Ajans Administratif yo pwomilge
2. Rekòmande deseri egzijans legal (règleman) presi pou atenn objektif Kongrasyonèl yo
3. Resevwa pouvwa yo nan men Kongrè a
4. Tribinal yo egzamine pou tabli konstitisyonalite, limit otorite ki delege, ak si yo initil ak enpilsif 
5. Demokrasi patisipatif – ajans yo dwe mande ak pran an kont kòmantè popilasyon an



	Egzanp Ajans Administratif yo

	Kalite Ajans
	Nasyonal
	Florid

	Konsèy
	· Konsèy Nasyonal pou Relasyon Travay
	· Konsèy Edikasyon Florid

	Komisyon
	· Komisyon Federal pou Kominikasyon
	· Komisyon pou Konsèvasyon Pwason ak Bèt Sovaj Florid (FWC)

	Kòporasyon
	· Kòporasyon Federal pou Asirans Depo (FDIC)
	· Divizyon Kòporasyon Florid

	Otorite
	· Otorite Tennessee Valley
	· Otorite Espasyal Florid (FSA)

	Ministè
	· Ministè Transpò Etazini
· Ministè Lajistis Etazini
· Ministè Edikasyon Etazini
	· Ministè Sèvis pou Timoun ak Fanmi Florid
· Ministè Edikasyon Florid
· Ministè Koreksyonèl Florid

	Administrasyon
	· Administrasyon Sekirite Sosyal (SSA)
· Administrasyon pou Lite kont Dwòg (DEA)
	· Ajans pou Administrasyon Swen Sante (AHCA)

	Ajans
	· Ajans Santral pou Ransèyman (CIA)
· Ajans pou Pwoteksyon Anviwònman (EPA)
	· Ajans Florid pou Inovasyon nan Zafè Mendèv (AWI)

	Sèvis
	· Sèvis Marechal Etazini
	· Sèvis Forestye Florid
· Sèvis Nimerik Florid

	Biwo
	· Biwo Federal pou Ankèt (FBI)
· Biwo Federal pou Prizon
· Biwo pou Kontwòl Alkòl, Tabak, Zam afe ak Eksplozif (ATF)
	· Biwo Sèvis Imobilye
· Biwo Sètifikasyon Edikatè (BEC)





adjidikasyon - mezi yon ajans pran ki gen menm fòs ak lalwa ki rezoud yon reklamasyon oswa yon dispit ant deseri moun presi nan yon ka presi
ajans administratif - yon ajans Konstitisyon Etazini an, Kongrè a, dekrè egzekitif yo, asanble lejislatif eta yo, ak asanble lejislatif lokal yo kreye pou ranpli yon fonksyon presi
Lwa sou Pwosedi Administratif – yon lwa Kongrè a adopte ki gouvène pwosesis ajans federal yo itilize pou elabore ak pwomilge règleman yo
konstitisyonèl - yon bagay ki annakò avèk Konstitisyon Etazini an 
Doktrin delegasyon - yon prensip ki limite kapasite Kongrè a pou l transfere pouvwa lejislatif li bay yon lòt branch nan gouvènman an, sitou branch egzekitif la.
doktrin - prensip yo ki nan yon sistèm kwayans
Kloz Elastik - pouvwa Kongrè a genyen pou pwomilge tout lwa yo jije ki nesesè ak apwopriye pou egzèse pouvwa ki site pou li yo (yo konn rele tou pouvwa enplisit yo)
estatit abilitan - yon estatit ki tabli pouvwa ak responsablite yon gouvènman ajans genyen; yo konn rele l tou "lwa abilitant"
komisyon reglemantè endepandan - ajans federal yo ke Kongrè a te tabli pou gen yon sèten degre endepandans vizavi Prezidan an 
règleman - yon règ ke yon ajans gouvènman adopte pou fè respekte yon lwa
konfere - genyen yon dwa oswa yon tit absoli sou yon bagay

